
TALABALARINING 
KOMMUNIKATIV 
KOMPETENSIYASINI 
TAKOMILLASHTIRUVCHI 
DIFFERENSIAL MASHQLAR VA 
ULARNING TURLARI
Nafisaxon Nuriddinova Tolib qizi
“Nemis tili amaliy fanlar” kafedrasi stajyor o‘qituvchisi

ORCID: 0009-0004-0190-7381
Annotatsiya: Maqolada nemis tilini o‘qitishda qo‘llaniladigan differensial mashqlar va ularning metodik xususiyatlari tahlil 
qilinadi. Tadqiqotning maqsadi ichki differensiatsiyaga oid ilmiy manbalar asosida differensial topshiriqlarning asosiy tur-
larini aniqlashdan iborat. Talabalarning til darajasi, motivatsiyasi, o‘quv uslubi va oldingi bilimlaridagi farqlar differensi-
allashtirishning muhim omillari sifatida ko‘rib chiqiladi. Miqdoriy va sifat jihatdan darajalangan topshiriqlar, guruhlash, 
yordam vositalari va o‘quvchi avtonomiyasiga asoslangan usullar tahlil qilinadi. Differensial mashqlarni tanlashda dast-
labki diagnostikaning ahamiyati asoslanadi. Tahlil natijalari differensiallashtirish ta’lim faoliyatini o‘rganuvchilarning indi-
vidual ehtiyojlariga moslashtirish imkonini berishini ko‘rsatadi. Maqolaning ilmiy yangiligi mavjud differensiallashtirish 
vositalarini nemis tili talabalarining kommunikativ faoliyatini tashkil etish nuqtayi nazaridan tizimlashtirishdan iborat.

Kalit so‘zlar: differensial mashqlar, ichki differensiatsiya, kommunikativ kompetensiya, nemis tili, geterogen guruh, til 
darajasi, o‘quv uslubi, diagnostika.
Abstract: The article analyses differentiated exercises and their methodological features in German language teaching. 
The aim is to identify the main types of differentiated tasks on the basis of studies on within-class differentiation. Dif-
ferences in language proficiency, motivation, learning styles and prior knowledge are considered important factors of 
differentiation. Quantitatively and qualitatively graded tasks, grouping strategies, learning aids and learner autonomy 
are examined. The importance of preliminary diagnostics in selecting differentiated exercises is discussed. The findings 
indicate that differentiation makes it possible to adapt learning activities to individual learner needs. The scientific novelty 
of the article lies in systematizing differentiated instructional measures from the perspective of organizing communicative 
activities of German language students.

Key words: differentiated exercises, within-class differentiation, communicative competence, German language, hetero-
geneous group, proficiency level, diagnostics.
Аннотация: В статье анализируются дифференцированные упражнения и их методические особенности при обу-
чении немецкому языку. Цель исследования заключается в определении основных видов дифференцированных 
заданий на основе научных работ по внутренней дифференциации. Различия в уровне владения языком, моти-
вации, стиле обучения и предварительных знаниях рассматриваются как значимые факторы дифференциации. 
Анализируются количественно и качественно дифференцированные задания, способы группирования, учебные 
опоры и формы автономной деятельности обучающихся. Обосновывается значение предварительной диагно-
стики при выборе дифференцированных упражнений. Результаты анализа показывают возможность адаптации 
учебной деятельности к индивидуальным потребностям обучающихся. Научная новизна статьи заключается в 
систематизации средств дифференциации с позиции организации коммуникативной деятельности студентов, 
изучающих немецкий язык.

Ключевые слова: дифференцированные упражнения, внутренняя дифференциация, коммуникативная компе-
тенция, немецкий язык, гетерогенная группа, языковой уровень, диагностика.

KIRISH
Chet tilini o‘qitish jarayonida bir akademik guruh tarkibidagi ta’lim oluvchilar bilim darajasi, oldingi o‘quv 

tajribasi, motivatsiyasi va o‘quv uslubiga ko‘ra bir-biridan farq qilishi mumkin. Bunday geterogenlik o‘qituv
chidan barcha o‘rganuvchilarga bir xil topshiriq berish bilan cheklanmay, ularning individual imkoniyatlariga 
mos faoliyatni tashkil etishni talab qiladi. M. Bryuchova kattalar uchun nemis tili darslarini o‘rganar ekan, guruh 
geterogenligini yuzaga keltiruvchi asosiy omillar sifatida yosh, o‘qish motivatsiyasi, o‘quv uslubi, oldingi bilim va 

erishilgan til darajasini ajratadi [1]. Uning tadqiqotida aynan til darajasi va o‘quv uslublaridagi farqlar o‘rganilgan 
guruhda yaqqol namoyon bo‘lgan.

V. Letzel esa ichki differensiatsiyani turli didaktik choralarni qamrab oluvchi ko‘p tarkibli tushuncha sifatida 
o‘rganadi. Uning tadqiqotida topshiriqlarni murakkablik, hajm, bajarish vaqti va taqdim etish shakliga ko‘ra 
farqlash, turli tarkibdagi guruhlarni shakllantirish, yordam vositalaridan foydalanish hamda o‘quvchi mustaqil-
ligini oshirish ichki differensiatsiyaning asosiy ko‘rinishlari sifatida tadqiq etilgan [2].

Mavzuning dolzarbligi shundan iboratki, kommunikativ yo‘nalishdagi nemis tili ta’limida talabalar til vosi-
talaridan turli darajada foydalana oladi. Biroq foydalanilgan manbalarda kommunikativ kompetensiyaning rivoj
lanishi bevosita eksperimental o‘zgaruvchi sifatida o‘lchanmagan. Shu sababli mazkur maqolada differensial 
mashqlarning kommunikativ kompetensiyaga bevosita samarasi isbotlangan deb qaralmaydi, balki mavjud 
differensiallashtirish turlarining kommunikativ faoliyatni tashkil etishdagi metodik imkoniyatlari tahlil qilinadi.

Tadqiqot obyekti – nemis tilini o‘qitish jarayonidagi ichki differensiatsiya.
Tadqiqot predmeti – o‘rganuvchilarning individual xususiyatlari va tayyorgarlik darajasiga mos differensial 

mashq va topshiriqlar.
Tadqiqot maqsadi – ilmiy manbalar asosida nemis tili ta’limida qo‘llaniladigan differensial mashqlarning 

asosiy turlarini aniqlash va ularni kommunikativ faoliyatni tashkil etish nuqtayi nazaridan tizimlashtirish.
Tadqiqot vazifalari differensiallashtirishga sabab bo‘luvchi geterogenlik omillarini aniqlash, differensial 

mashqlar turlarini o‘rganish, ularning qo‘llanish xususiyatlarini qiyosiy tahlil qilish hamda nemis tili ta’limi uchun 
metodik ahamiyatini belgilashdan iborat.

MAVZUGA OID ADABIYOTLAR SHARHI
M. Brychovaning 2019-yilda Masarik universitetida bajarilgan Binnendifferenzierung im DaF-Unterricht für 

Erwachsene nomli diplom ishida kattalar uchun nemis tili kurslarida ichki differensiatsiya va geterogen guruh 
muammosi tadqiq etilgan [1]. Ishda geterogenlikka ta’sir qiluvchi yosh, motivatsiya, o‘quv uslubi va oldingi bilim 
kabi omillar nazariy jihatdan ko‘rib chiqilgan.

Brychovaning tadqiqotining empirik qismi harakat tadqiqoti – action research asosida qurilgan. Tadqiqot 
diagnostika, differensiallashtirilgan darsni amalga oshirish va refleksiya bosqichlarini qamrab olgan. Diagnos-
tikada so‘rovnoma, til darajasini aniqlash testi va o‘quv uslubi testi qo‘llangan. Differensiallashtirilgan darsdan 
so‘ng esa yarim tuzilgan intervyular o‘tkazilib, natijalar Grounded Theory asosida tahlil qilingan [1]. Uning 
tadqiqotida dastlab 70 nafar o‘qituvchi so‘rovda ishtirok etgan. Ularning barchasi amaliy faoliyatida geterogen 
guruhga duch kelgan. Respondentlarning 35 foizi “ichki differensiatsiya” terminini eshitmagan bo‘lsa-da, ayrim 
differensiallashtirish vositalaridan foydalangan, 65 foizi esa ta’limni ongli ravishda differensiallashtira olgan [1].

Tadqiqotning asosiy action research qismi to‘rt nafar kattalar nemis tili kursi tinglovchisi bilan o‘tkazilgan. 
Ularning til tayyorgarligi va o‘quv uslublari turlicha bo‘lgan. Differensiallashtirilgan mashg‘ulotdan keyingi inter-
vyularda tinglovchilar faoliyatni tanlash, qo‘shimcha vazifalar bajarish va o‘quv vaqtini samarali ishlatish imkoni-
yatlarini ijobiy baholaganlar [1].

V. Letzelning 2021-yildagi doktorlik dissertatsiyasida esa ichki differensiatsiyaning sekundar maktab 
amaliyotida qay darajada qo‘llanishi va uning kontekst omillari o‘rganilgan [2]. Tadqiqotda Reynland-Pfalsdagi 
turli maktablarda nemis va/yoki ingliz tili fanlaridan dars beruvchi 295 nafar o‘qituvchi ishtirok etgan. Letzel 
differensiallashtirish vositalarini bir necha guruhlarga ajratadi. Ular orasida miqdor va bajarish vaqtiga ko‘ra 
darajalangan topshiriq va materiallar, murakkablik hamda taqdim etish shakliga ko‘ra sifat jihatidan daraja-
langan topshiriqlar, gomogen va geterogen guruhlar, yordamchi va tutorlik tizimlari, bosqichli yordam vosita-
lari, Mastery Learning va o‘quvchiga avtonomiya beruvchi usullar mavjud [2]. Letzelning tadqiqoti miqdoriy va 
keng tanlanmaga asoslanganligi, Brychova tadqiqoti esa kichik guruhdagi nemis tili darsi jarayonini chuqurroq 
o‘rganishi bilan bir-biridan farq qiladi. Birinchi tadqiqot ichki differensiatsiyaning maktab amaliyotidagi keng 
ko‘lamli holatini ko‘rsatsa, ikkinchisi muayyan DaF guruhida diagnostika, intervensiya va refleksiya orqali diffe-
rensiallashtirish jarayonini o‘rganadi.

Mahalliy tadqiqotchilardan Saodat Gayupova individual ta’lim texnologiyalarini takomillashtirishda 
zamonaviy yondashuvlarni tahlil qilgan. U individual ta’limda talabaning mustaqilligini ta’minlash, unga o‘zi 
uchun ma’qul metodlarni tanlash imkonini berish, mavjud bilim va salohiyatini hisobga olish hamda o‘qituvchi 
faoliyatini boshqaruvchi rolidan maslahat beruvchi va tashkil qiluvchi rolga yo‘naltirish zarurligini ko‘rsatadi [3]. 
Shuningdek, dars jarayonida o‘quv materialining og‘zaki, grafik yoki boshqa shaklini tanlash, muammoli-ijodiy 
topshiriqlardan foydalanish va topshiriqlarni bajarishning turli yo‘llarini tanlashga imkon yaratish tavsiya etiladi.

S. Gayupovaning maqolasi ushbu tadqiqot mavzusi uchun yana bir muhim jihati bilan ahamiyatlidir. U indi-
vidual yondashuvga asoslangan didaktik materiallar tarkibiga o‘quv matnlari, topshiriq kartochkalari va didaktik 
testlarni kiritib, vazifalar mavzu, murakkablik darajasi va foydalanish maqsadiga ko‘ra ko‘p darajali hamda 
tabaqalashtirilgan shaklda, shuningdek, o‘quv faoliyatining kognitiv, kommunikativ va ijodiy turlarini hisobga 

olgan holda ishlab chiqilishini qayd etadi [3]. Bu qarash nemis tili talabalarining kommunikativ faoliyatiga yo‘nal-
tirilgan differensial mashqlarni tasniflash uchun bevosita metodik asos bo‘la oladi.

O‘zbek tadqiqotchilaridan Gulnora Narkuziyeva individual yondashuv asosida ta’lim sifatini oshirish 
imkoniyatlarini o‘rganib, individual ta’limda o‘quv mazmuni, metodlari va ta’lim sur’atini talabaning individual 
xususiyatlariga moslashtirish muhimligini ta’kidlaydi [4]. Muallif individual ta’lim talabaning mavjud imkoniyatlari 
va bilim darajasini hisobga olish bilan bir qatorda, uning shaxsiy va kasbiy rivojlanishi uchun zarur sharoitlarni 
yaratishga xizmat qilishini ko‘rsatadi. G. Narkuziyeva individual ta’limda qo‘llaniladigan didaktik materiallar 
qatoriga o‘quv matnlari, topshiriq kartochkalari va didaktik testlarni kiritadi. Uning fikricha, topshiriqlar mavzu, 
murakkablik darajasi va foydalanish maqsadiga ko‘ra ishlab chiqilishi, bunda ko‘p darajali, differensial va indi-
vidual yondashuv hamda talabaning yetakchi o‘quv faoliyati – kognitiv, kommunikativ yoki ijodiy faoliyat hisobga 
olinishi zarur [4]. Muallif o‘qituvchi topshiriqlarni taqsimlashda talabaning bilimni o‘zlashtirish darajasi bilan birga 
uning kognitiv va shaxsiy xususiyatlarini ham o‘rganishi lozimligini qayd etadi.

Shunday qilib, xorijiy va mahalliy tadqiqotlar o‘rtasida umumiy jihat mavjud: ularning barchasida ta’lim 
oluvchilarning individual farqlarini hisobga olish, topshiriq murakkabligi va mazmunini moslashtirish hamda 
o‘rganuvchiga ma’lum darajada mustaqillik berish muhim deb qaraladi. Brychová va Letzel tadqiqotlari ichki 
differensiatsiyaning turlari, tashkil etish mexanizmlari va amaliy qo‘llanishiga e’tibor qaratsa [1; 2], Gayupova va 
Narkuziyeva individual yondashuv, ko‘p darajali topshiriqlar va kognitiv, kommunikativ hamda ijodiy faoliyatga 
mos didaktik materiallarni tashkil etish masalasini yoritadi [3; 4].

TADQIQOT METODOLOGIYASI
Maqola nazariy-tahliliy xarakterga ega. Tadqiqotda qiyosiy tahlil, mazmuniy tahlil, tasniflash va umumlasht-

irish metodlaridan foydalanildi. Qiyosiy tahlil orqali Brychova va Letzel tadqiqotlarining maqsadi, tanlanmasi, 
tadqiqot usullari, differensiallashtirish mezonlari va natijalari o‘zaro taqqoslandi. Mazmuniy tahlilda manbalarda 
bevosita ko‘rsatilgan differensiallashtirish vositalari ajratib olindi. Ular topshiriq miqdori, bajarish vaqti, murak-
kablik, taqdim etish shakli, guruh tarkibi, yordam darajasi va o‘rganuvchi avtonomiyasi asosida tizimlashtirildi.

Brychova tadqiqotidagi diagnostika–intervensiya–refleksiya ketma-ketligi differensial topshiriqlarni 
o‘rganuvchilarning mavjud ehtiyojlariga moslashtirish jarayonini tahlil qilish uchun asos bo‘ldi. Letzel tadqiqotidagi 
differensial choralar taksonomiyasi esa mashq turlarini tasniflashda asosiy mezon sifatida foydalanildi.

TAHLIL VA NATIJALAR
Adabiyotlar tahlili differensial mashqni tanlashdan oldin o‘rganuvchilarning mavjud xususiyatlarini aniqlash 

zarurligini ko‘rsatadi. Brychová tadqiqotida bu jarayon yosh, motivatsiya, o‘quv uslubi va til darajasini diagnos-
tika qilish orqali amalga oshirilgan [1]. Letzel tadqiqotida ichki differensiatsiya vositalari kengroq tasniflangan. 
Ushbu tasnif asosida nemis tili ta’limida foydalaniladigan differensial mashq va faoliyat shakllarini quyidagicha 
tizimlashtirish mumkin(1-jadval):

1-jadval: Differensiallashtirish turlari va differensial mashqlarning xususiyatlari
№ Differensiallashtirish turi Differensial mashq xususiyati
1 Miqdoriy differensial topshiriqlar Topshiriqlar bajariladigan hajm va vaqt bo‘yicha farqlanadi
2 Sifat jihatdan differensial topshiriqlar Topshiriqlar murakkabligi va taqdim etish shakliga ko‘ra farqlanadi
3 Gomogen guruhlash O‘xshash tayyorgarlik darajasidagi o‘rganuvchilar bir guruhda ishlaydi
4 Geterogen guruhlash Tayyorgarlik darajasi turlicha o‘rganuvchilar birgalikda ishlaydi
5 Yordamchi va tutorlik tizimi Guruh ichida yordam ko‘rsatish mexanizmi tashkil etiladi
6 Bosqichli yordam vositalari Yordam o‘rganuvchining ehtiyojiga qarab bosqichma-bosqich beriladi
7 Mastery Learning Belgilangan o‘quv maqsadiga erishishga qaratiladi
8 Avtonomiya va tanlov O‘rganuvchiga faoliyat yoki topshiriqni tanlash imkoniyati beriladi

Letzel tadqiqotida differensiallashtirishning umumiy qo‘llanish chastotasi 6 ballik shkala bo‘yicha M = 3,32 ni 
tashkil qilgan. Natijalar differensiallashtirish umuman olganda maktab va fanlar bo‘yicha yuqori chastotada 
qo‘llanmasligini ko‘rsatgan [2]. Shuningdek, miqdor bo‘yicha darajalangan topshiriq va materiallar sifat va murak-
kablik bo‘yicha darajalangan topshiriqlarga nisbatan ko‘proq qo‘llangan. Mastery Learning hamda yordamchi 
va tutorlik tizimlari esa nisbatan kam foydalanilgan differensiallashtirish vositalari qatoriga kirgan [2].

Brychova tadqiqotida esa differensiallashtirilgan mashg‘ulotning ayrim jihatlari tinglovchilar tomonidan 
ijobiy baholangan. Xususan, yuqoriroq til darajasiga ega o‘rganuvchi qo‘shimcha topshiriqlar tufayli boshqalarni 
kutib turmasdan vaqtini mazmunli ishlata olgan. Boshqa ishtirokchilar differensial ish varaqalarini tanlash va 

faoliyatda faolroq ishtirok etish imkoniyatini ijobiy baholaganlar [1]. Biroq Brychovaning natijalari differensial 
mashqlarni mutlaq individual faoliyat bilan tenglashtirish mumkin emasligini ham ko‘rsatadi. Ayrim ishtirok-
chilar hamkorlikni yoqtirgani sababli umumiy, differensiallashtirilmagan topshiriqlarni ham bajarishni istaganlar. 
Demak, differensiallashtirish va o‘zaro hamkorlik bir-birini inkor qiluvchi pedagogik shakllar emas.

Manbalarning qiyosiy tahlili yana bir muhim jihatni ko‘rsatadi: differensial mashqni tanlashda faqat til dara-
jasi bilan cheklanish yetarli emas. Brychova yosh, motivatsiya, o‘quv uslubi va oldingi bilimlarni ham hisobga 
oladi. Letzel esa differensiallashtirishning qo‘llanishiga o‘qituvchining tayyorligi, o‘ziga ishonchi, differensial 
ta’limga munosabati, tayyorgarlik sifati va hamkasblar bilan hamkorligi kabi omillar ham bog‘liqligini aniqlagan 
(2-jadval).

2-jadval: Brychova va Letzel tadqiqotlarining qiyosiy tavsifi
Tadqiqot Tanlanma Asosiy yo‘nalish Muhim natija

Brychova, 2019 70 o‘qituvchi; asosiy 
tadqiqotda 4 tinglovchi

Kattalar DaF kursida ichki 
differensiatsiya

Til darajasi va o‘quv uslubi farqlari aniqlandi, 
moslashtirilgan faoliyatning ayrim jihatlari 
ijobiy baholandi

Letzel, 2021 295 o‘qituvchi
Differensial choralar 
chastotasi va kontekst 
omillari

Differensiatsiya tez-tez qo‘llanmaydi, turli 
choralar qo‘llanish chastotasi bir-biridan farq 
qiladi

Shu o‘rinda maqola mavzusi nuqtayi nazaridan asosiy chegarani belgilash zarur. Brychova va Letzel 
tadqiqotlarida kommunikativ kompetensiya alohida ko‘rsatkich sifatida o‘lchanmagan. Shu sababli yuqoridagi 
natijalar asosida “differensial mashqlar kommunikativ kompetensiyani falon darajada oshiradi” degan empirik 
xulosa chiqarib bo‘lmaydi. Biroq ushbu manbalar nemis tili talabalarining kommunikativ faoliyatini tashkil etishda 
differensial topshiriqlarni ishlab chiqish uchun uchta metodik asosni beradi: o‘rganuvchini oldindan diagnostika 
qilish, topshiriqlarni turli mezonlarga ko‘ra differensiallashtirish va differensial faoliyat natijalarini keyinchalik 
baholash.

XULOSA VA TAKLIFLAR
Tahlil qilingan ilmiy manbalar ichki differensiatsiya o‘rganuvchilar o‘rtasidagi til darajasi, o‘quv uslubi, moti-

vatsiya, oldingi bilim va boshqa individual farqlarni hisobga olish imkonini beruvchi pedagogik yondashuv ekan-
ligini ko‘rsatadi. Letzelning tasnifi asosida differensial mashqlarning miqdoriy va sifat jihatdan darajalangan 
topshiriqlar, gomogen va geterogen guruhlash, tutorlik tizimlari, bosqichli yordam vositalari, Mastery Learning 
hamda avtonomiyaga asoslangan faoliyat kabi turlarini ajratish mumkin.

Brychova tadqiqoti differensial darsni tashkil etishda diagnostikaning muhimligini ko‘rsatadi. O‘rganuv
chilarning til darajasi va o‘quv uslublaridagi farqlarni oldindan aniqlash topshiriqlarni ularning ehtiyojlariga 
moslashtirish imkonini beradi. Shu asosda nemis tili ta’limida differensial mashqlarni qo‘llashda avval tala-
balarning mavjud tayyorgarlik holatini aniqlash, so‘ng topshiriqning hajmi, murakkabligi, bajarish vaqti, taqdim 
etish shakli va yordam darajasini moslashtirish maqsadga muvofiq.

Biroq mavjud manbalar kommunikativ kompetensiyaning o‘zgarishini bevosita o‘lchamaganligi sababli 
differensial mashqlarning aynan kommunikativ kompetensiyaga ta’siri bo‘yicha qat’iy empirik xulosa chiqarish 
mumkin emas. Mazkur masala keyingi tajriba-sinov tadqiqotining alohida predmeti bo‘lishi lozim.

Brychova ham o‘z tadqiqotining vaqt cheklovi sabab faqat bitta differensiallashtirilgan mashg‘ulotni o‘rgan-
ganini qayd etib, kelgusida bir nechta dars birliklarini tadqiqotga jalb qilishni tavsiya etadi [1]. Letzel esa kelgusi 
tadqiqotlarda differensial choralar ta’sirini, turli choralarni birgalikda qo‘llashni, diagnostika–differensiallashti-
rish–baholash siklini hamda o‘rganuvchi va o‘qituvchi nuqtayi nazarini chuqurroq o‘rganish zarurligini ta’kid-
laydi [2].

1.	 Brychová, M. (2019). Binnendifferenzierung im DaF-Unterricht für Erwachsene. Diplomarbeit. Brno: Masarykova uni-

verzita.
2.	 Letzel, V. (2021). Binnendifferenzierung in der Schulpraxis – Eine quantitative Studie zur Einsatzhäufigkeit und zu 

Kontextfaktoren der Binnendifferenzierung an Sekundarschulen. Dissertation. Trier: Universität Trier.
3.	 Gayupova, S. (2023). Individual ta’lim texnologiyalarini takomillashtirishda zamonaviy yondashuvlar // Til va adabiyot 

ta’limi. – 2023. – №3. – B. 41–42. Maqolada individual ta’lim, ko‘p darajali va tabaqalashtirilgan topshiriqlar hamda 
kommunikativ faoliyatni hisobga olish masalalari yoritilgan. 

4.	 Narkuzieva, G. Z. (2024). Individual yondashuv asosida ta’lim sifatini oshirish imkoniyatlari // Tamaddun Nuri / The 
Light of Civilization. – 2024. – №4 (55). – B. 244–246.z

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

